	ԱՄՓՈՓԱԹԵՐԹ
«ՓԱԽՍՏԱԿԱՆՆԵՐԻ և ԱՊԱՍՏԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 

	1․ ՀՀ արտաքին գործերի նախարարություն
	22․11․2023

	
	1111/61549-23

	    Ի պատասխան Ձեր՝ ս.թ. նոյեմբերի 14-ի 43/21/137177-23 թվակիր գրության՝ հայտնում ենք, որ Հայաստանի Հանրապետության արտաքին գործերի նախարարությունը չունի առաջարկություններ և դիտողություններ «Փախստականների և ապաստանի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ:
	Ընդունվել է ի գիտություն

	2․ Աշխատանքի և սոցիալական հարցերի նախարարություն
	24․11․2023

	
	ՆՄ/ԳԽ-2/29901-2023

	    «Փախստականների և ապաստանի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի:
	Ընդունվել է ի գիտություն

	3․ Ֆինանսների նախարարություն
	27․11․2023

	
	01/11-1/23098-2023

	    ՀՀ ֆինանսների նախարարությունն ուսումնասիրել է ««Փախստականների և ապաստանի մասին» օրենքում լրացում կատարելու մասին» օրենքի նախագիծը և հայտնում է, որ առաջարկություններ և դիտողություններ չունի:	
	Ընդունվել է ի գիտություն

	4․ Ազգային անվտանգության ծառայություն
	27․11․2023

	
	11/1766

	    «Փախստականների և ապաստանի մասին» օրենքում լրացում կատարելու մասին» Հայաստանի Հանրապետության օրենքի նախագծում առաջարկում ենք նախատեսել դրույթներ, որոնց համաձայն հասարակական դիտորդական խմբի անդամներին ներկայացվող չափանիշները, ընտրության կարգը, իրավասությունների շրջանակը ինչպես նաև նրանց կողմից վերահսկողություն իրականացնելու կարգը կհամաձայնեցվեն «Փախստականների և ապաստանի մասին» օրենքի 32-րդ հոդվածի 1-ին մասի 3-րդ, 5-րդ, 6-րդ, 7-րդ և 8-րդ կետերում նշված իրավասու պետական մարմինների հետ։
	Ընդունվել է մասամբ
Հասարակական դիտորդական խմբի անդամներին ներկայացվող չափանիշները, ընտրության կարգը, իրավասությունների շրջանակը, ինչպես նաև նրանց կողմից վերահսկողություն իրականացնելու կարգը սահմանվելու են Ներքին գործերի նախարարի նորմատիվ հրամանով, որը ներկայացվելու է շահագրգիռ մարմինների համաձայնեցմանը։ Նշված կարգը լրամշակվելու է ներկայացված առաջարկությունների հիման վրա․ հետևաբար՝ նախագծում առաջարկվող դրույթները նախատեսելու անհրաժեշտությունը բացակայում է։

	5․ ՀՀ արդարադատության նախարարություն
	04․01․2024

	
	/27.2/134-2024

	    1.Նախագծի 1-ին հոդվածով Օրենքում լրացվող 31.1 հոդվածի 2-րդ մասով նախատեսվում է, որ Ապաստան հայցողների ժամանակավոր տեղավորման կենտրոնում հասարակական վերահսկողությունն իրականացվում է ներքին գործերի բնագավառում պետական կառավարման լիազոր մարմնի ղեկավարի հաստատած՝ մրցութային կարգով ընտրված հասարակական դիտորդների խմբի միջոցով, իսկ նույն հոդվածի 4-րդ մասով նախատեսվում է, որ Ապաստան հայցողների ժամանակավոր տեղավորման կենտրոնում հասարակական վերահսկողության իրականացման կարգը, ինչպես նաև հասարակական դիտորդների խմբի կազմը և իրավասությունների շրջանակը սահմանում է ներքին գործերի բնագավառում պետական կառավարման լիազոր մարմնի ղեկավարը:»։ 					
    Այս կապակցությամբ հայտնում ենք, որ հաշվի առնելով այն հանգամանքը, որ Նախագծի 1-ին հոդվածով առաջարկվող կարգավորումներով սահմանված նորմերը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտերի ընդունմամբ, և նկատի ունենալով «Նորմատիվ իրավական ակտերի մասին» օրենքի 13-րդ հոդվածի 5-րդ մասը, համաձայն որի՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ  իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` 1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից. 2) ենթաօրենսդրական նորմատիվ իրավական ակտի ընդունման նախատեսվող ժամկետը, գտնում ենք, որ առաջարկվող կարգավորումները անհրաժեշտ է համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջներին:

    2. Նախագծին կից ներկայացված հիմնավորմամբ բացահայտված չէ դիտորդական խմբի անդամի լիազորությունների ժամկետ (երեք տարի) և խմբի անդամների առավելագույն թիվ (քսանմեկ) սահմանելու անհրաժեշտությունը, ինչպես նաև կարգավորմամբ նման սահմանափակում կիրառելու նպատակահարմարությունը, ուստի հաշվի առնելով վերոգրյալը գտնում ենք որ Նախագծին կից ներկայացված հիմնավորումը վերանայման կարիք ունի: 

	Ընդունվել է 




























Ընդունվել է

	6․ ՀՀ վարչապետի աշխատակազմի  պետաիրավական վարչություն
	26․01․2024

	
	02/10.9/3090-2024

	    1․ Նախագծով առաջարկվում է սահմանել հասարակական կազմակերպությունների՝  ապաստան հայցողների ժամանակավոր տեղավորման կենտրոնի գործունեությանը մասնակցություն ունենալու, ինչպես նաև հասարակական դիտորդների խմբի կողմից ապաստան հայցողների ժամանակավոր տեղավորման կենտրոնում հասարակական վերահսկողությունն իրականացնելու վերաբերյալ կարգավորումներ։
Անդրադառնալով նախագծում առկա «հասարակական վերահսկողություն» և «հասարակական դիտորդ» ձևակերպումներին՝ հարկ ենք համարում նշել, որ ինչպես «Փախստականների և ապաստանի մասին» օրենքում, այնպես էլ նախագծում առկա չէ դրանց իրավական բովանդակության բացահայտումը, որպիսի պայմաններում պարզ չէ առաջինի դեպքում, թե ինչ է իրենից ենթադրում հասարարակական վերահսկողությունը և ինչ գործառույթներ է իր մեջ ներառելու և հետևաբար՝ կարգավորման իրավաչափությունը, իսկ երկրորդի դեպքում՝ պարզ չէ, թե ովքեր են համարվելու հասարակական դիտորդներ։

2․ Նախագծի անցումային դրույթով նախատեսվում է ներքին գործերի բնագավառում պետական կառավարման լիազոր մարմնի ղեկավարի կողմից համապատասխան ենթաօրենսդրական նորմատիվ իրավական ակտի հրապարակման ժամկետը, մինչդեռ «Նորմատիվ իրավական ակտերի մասին» օրենքի 13-րդ հոդվածի 5-րդ մասով ամրագրված է ակտի ընդունման ժամկետ նախատեսելու պահանջ։

3․ Անցումային դրույթում բացակայում է նախագծով լրացվող 31․1-ին հոդվածի 2-րդ մասում հիշատակվող ենթաօրենսդրական նորմատիվ իրավական ակտի ընդունման ժամկետը։

	1․ Ընդունվել է 















2․ Ընդունվել է





3․ Ընդունվել է

	7․ ՀՀ վարչապետի աշխատակազմի  իրավաբանական վարչություն                                                                                                                                                                                
	26․01․2024

	
	02/10.9/3090-2024

	    1. Նախագծի 1-ին հոդվածով լրացվող 31.1-ին հոդվածի դրույթներից պարզ է դառնում, որ հասարակական կազմակերպությունները ապաստան հայցողների ժամանակավոր տեղավորման կենտրոնում իրականացնելու են հասարակական վերահսկողություն: Մինչդեռ, «Փախստականների և ապաստանի մասին» օրենքում բացահայտված չէ, թե ինչ է ենթադրում հասարակական վերահսկողությունը, որի պարագայում հնարավոր չէ գնահատել Նախագծով առաջարկվող կարգավորման իրավաչափությունը:  




















































 2. Նախագծի վերաբերյալ առկա են նաև հետևյալ նկատառումները.
1) Նախագծի 1-ին հոդվածով լրացվող 31.1-ին հոդվածի 1-ին մասի իրավակարգավորիչ նշանակությունը հասկանալի չէ, մասնավորապես՝ պարզ չէ «կարող են օժանդակել» ձևակերպման իրավական բովանդակությունը:

2) Նախագծի 1-ին հոդվածով լրացվող 31.1-ին հոդվածի 4-րդ մասում հստակեցման կարիք ունի, թե ինչ իրավասությունների մասին է խոսքը՝ նկատի ունենալով իրավական որոշակիության սկզբունքի պահանջը: 







3) Նախագծի 2-րդ հոդվածի 2-րդ մասի համաձայն՝ սույն օրենքն ուժի մեջ մտնելուց հետո երեք ամսվա ընթացքում ներքին գործերի բնագավառում պետական կառավարման լիազոր մարմնի ղեկավարը հրապարակում է սույն օրենքի 1-ին հոդվածի 4-րդ մասով նախատեսված ենթաօրենսդրական նորմատիվ իրավական ակտը։ Սակայն, կարծում ենք, որ Նախագծի՝ անցումային դրույթներ պարունակող հոդվածում համապատասխան իրավական ակտի հրապարակման վերաբերյալ կարգավորում նախատեսելը չի բխում «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջից, քանի որ վերջինիս համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` (…) 2) ենթաօրենսդրական նորմատիվ իրավական ակտի ընդունման նախատեսվող ժամկետը:

	1․ Ընդունվել է ի գիտություն
 Հասարակական վերահսկողությունը՝ որպես մարդու և քաղաքացու իրավունքների, օրինական շահերի պահպանման, պետության և պետական մարմինների կողմից իրենց լիազորությունների պատշաճ իրականացման և իրավասությունները չչարաշահելու, ինչպես նաև տարբեր ոլորտներում օրենքների և իրավական կարգավորումների պահպանման և օրինականության հաստատման գործում քաղաքացիական հասարակության, հասարակական կազմակերպությունների և այլ միավորումների մասնակցությունը բնութագրող հասկացություն, իրավակիրառ պրակտիկայում գործածման երկար փորձ ունի։ 
Հասարակական վերահսկողության արդյունավետությունը բխում է առաջին հերթին նաև պետական մարմինների շահերից, քանի որ ուղղված է նրանց աշխատանքի լավարկմանը և պատշաճ գործունեության ապահովմանը։ Հենց դա է պատճառը, որ տարբեր մարմինների գործունեության ոլորտների վերահսկողության իրականացման իրավական կառուցակարգեր նախատեսվում են մի շարք իրավական ակտերով։ Ընդ որում, տարածված է պրակտիկան, երբ վերահսկողության իրականացման կարգը և դրա հետ կապված կարգավորումների մեծ մասը տրվում են ենթաօրենսդրական իրավական ակտերով։ Նախագծով առաջարկվող կարգավորումը մշակելիս հաշվի է առնվել ՀՀ քրեակատարողական օրենսգրքի 17-րդ հոդվածի համանման կարգավորումը՝ ազատությունից զրկելու հետ կապված պատիժների կատարման նկատմամբ հասարակական վերահսկողության իրականացման վերաբերյալ։ Հասարակական վերահսկողության իրականացման կարգը ազատությունից զրկելու հետ կապված պատիժների կատարման նկատմամբ, ինչպես նաև հասարակական դիտորդների խմբի կազմը և իրավասությունների շրջանակը սահմանված են ոչ թե Քրեակատարողական օրենսգրքով, այլ՝ ենթաօրենսդրական իրավական ակտով։ Հաշվի առնելով Քրեակատարողական օրենսգրքի 17-րդ հոդվածի կարգավորումներով սահմանված խմբի գործունեության արդեն իսկ ծավալուն դրական փորձը՝ կարծում ենք, որ «Փախստականների և ապաստանի մասին» ՀՀ օրենքում համանման կարգավորումների նախատեսումը ապաստան հայցողների ժամանակավոր տեղավորման կենտրոնում հասարակական վերահսկողություն իրականացնող հասարակական դիտորդների խմբի համար նպատակահարմար է։ ՀՀ ՆԳՆ-ն արդեն իսկ մշակել է ներքին գործերի նախարարի համապատասխան հրամանի նախագիծ, որում կլինի «Հասարակական վերահսկողություն» հասկացության իրավական բովանդակության բացահայտումը՝ հասարակական վերահսկողության իրականացման կարգը, հասարակական դիտորդների խմբի կազմը և իրավասությունների շրջանակը։
 Ընդունվել է



Ընդունվել է ի գիտություն
Ապաստան հայցողների ժամանակավոր տեղավորման կենտրոնում հասարակական վերահսկողություն իրականացնող հասարակական դիտորդների խմբի իրավասությունների հստակ շրջանակը կսահմանվի ներքին գործերի բնագավառում պետական կառավարման լիազոր մարմնի ղեկավարի կողմից հաստատված կարգով։

 Ընդունվել է

